
Has na has jekh gadzikano gavoro. Maskar lende beselas jekh
¢oro Rom. Has igen Coro, ni¢ les na has. Savore gadzen has dzvira u les
na has nic¢. Has leske igen pharo.

Jekhvar leske avila andro Sero, hoj peske kerela kastuna gurumna
pro kereka. Sar phenida, avka kerda. E gurumni di¢holas sar te bi avelas
dzidi.

Tosara, sar dzalas o pastiris le gadzenge le gurumnenca, ta leske
dina o Rom peskra gurumna. O pastiris la ila u gejle pre mala. Dzan, dzan
tele le plajiha - e gurumni dzal. Dzan andro plajis u e gurumni na kamel
te dzal. Chudna la o pastiris te marel, avka la marlas dzi la phagerdas.
Rati anel o pastiris la gurumna le Romeske. O Rom cholasalila, hoj leske o
pastiris la gurumnia murdarda. Kam na kam musinda o pastiris leske te del
peskera gurumna.

Palis gela o pastiris andre karéma u phenda le gadZzenge so pes
leske achila. O gadze cholasalile u dovakerde pes, hoj le Romeske la
gurumna murdarena.

Sar phende, avka kerde. La gurumna murdarde, o mas latar chale ¢a e
morti mukhle.

Tosara o Rom ustila u dikhel, hoj e gurumni murdardi. Chudna te rovel.
Has leske igen pharo, hoj les pale nane ni¢. Phenda peske:,, DZzava andro
svetos u odoj morti bikenava." Ila la morg'a u gejla. Phirelas pal o svetos
maj jekh bers, ale morta nasti bikenlas. Niko la na kamelas. Imar peske o
Rom phenda hoj dzala khere.

Dzal, dzal dzi avla ko cinteris. Dikhla odoj phurano kerestos. Besla
peske tel leste u chudna te rovel. So na Sunel? Vareko leske phenel:,, Me
tutar cinava e morti, me la cinava."

Dikhel pal peste, nikaj niko. Dikhel pro kerestos u phucel lestar:,, Oda tu
phendal, tu kames mira morta?" U sar phurdelas o balvaj, o kerestos
perelas jekha seratar pre aver. O Rom peske duminda, hoj o kerestos
leske odphenel. Mukla leske la morta odoj u phenda :,, Me tuke la kade
mukava u tajsa peske avava vas o love."



